
Cúlra 

Ceanglaítear leis an Acht um Thús Áite do Leanaí, 2015, ar eagraíochtaí ar soláthraithe 

‘seirbhísí iomchuí’ iad Ráiteas um Choimirciú Leanaí a fhoilsiú (soláthraítear i Sceideal 1 a 

ghabhann leis an Acht liosta oibre nó gníomhaíochtaí arb ionann iad agus ‘seirbhís iomchuí’). 

Ceanglaítear leis an Acht freisin go ndéanfaí Ráitis um Choimirciú Leanaí a athbhreithniú gach 

dhá bhliain, nó níos luaithe ná sin i gcás go raibh athrú ábhartha ann ar aon cheann de na 

seirbhísí dá dtagraítear ann. Athbhreithníodh na prionsabail agus na nósanna imeachta atá i 

bhfeidhm chun a chinntiú, a mhéid is indéanta, go bhfuil leanbh a bhaineann leas as na 

seirbhísí sin sábháilte ó dhíobháil, agus leasaíodh iad de réir mar is cuí. 

Mionsonraítear sa Ráiteas seo na seirbhísí iomchuí a sholáthraíonn an Roinn Iompair do 

leanaí. Déanfar an Ráiteas a athbhreithniú gach dhá bhliain, nó níos luaithe ná sin i gcás go 

raibh athrú ábhartha ann ar aon cheann de na seirbhísí dá dtagraítear ann. 

Scaiptear an Ráiteas seo ar gach ball foirne de chuid na Roinne Iompair agus tá sé ar fáil ar 

shuíomh Gréasáin na Roinne ar gov.ie agus ó na deasca fáiltithe ag ár n-oifigí. 

Seirbhísí iomchuí a sholáthraíonn an Roinn 

Agus an Ráiteas seo um Choimirciú Leanaí á ullmhú aici, rinne an Roinn athbhreithniú ar na 

seirbhísí uile a sholáthraítear chun sainaithint a dhéanamh ar na seirbhísí sin a thagann faoin 

sainmhíniú ar sheirbhís iomchuí, mar atá san Acht um Thús Áite do Leanaí, 2015.  

Sainaithníodh dhá sheirbhís agus rinneadh measúnú riosca ar an dá cheann díobh. 

Mionsonraítear sa ráiteas seo cineál na seirbhísí sin, na prionsabail agus na nósanna imeachta 

atá i bhfeidhm chun leanaí a choimirciú ar dhíobháil le linn dóibh leas a bhaint astu agus an 

measúnú riosca a rinneadh orthu.  

Is iad seo na seirbhísí a sainaithníodh:  

1. Clár Socrúcháin na hIdirbhliana 

2. Seirbhís Cuardaigh agus Tarrthála Gharda Cósta na hÉireann 

Clár Socrúcháin na hIdirbhliana 

Soláthraíonn an Roinn clár socrúcháin do dhaltaí Idirbhliana i meánscoileanna. Tagann an 

tseirbhís seo faoin sainmhíniú ar sheirbhís iomchuí atá leagtha amach i Sceideal 1, cuid 5(a), a 

ghabhann leis an Acht um Thús Áite do Leanaí, 2015: 

Aon obair nó aon ghníomhaíocht a bhfuil i gceist léi gníomhaíochtaí oideachais, 

taighde, oiliúna, cultúir, áineasa, fóillíochta, sóisialta nó fisiciúla a sholáthar do leanaí.  

Na prionsabail atá i bhfeidhm chun leanaí a choimirciú ar dhíobháil 

Tá an Roinn tiomanta do dhaoine óga atá ar thaithí oibre a chosaint agus dá rannpháirtíocht 

iomlán i dtaithí oibre a éascú. Féachann sí le timpeallacht shábháilte a chruthú do dhaoine óga 

atá ar thaithí oibre agus tá sí tiomanta dá sábháilteacht agus dá leas a chinntiú i gcónaí de réir 

na ndoiciméad seo a leanas: 

• An tAcht um Thús Áite do Leanaí, 2015 

• Tús Áite do Leanaí - Treoir Náisiúnta um Chosaint agus Leas Leanaí (An Roinn Leanaí 

agus Gnóthaí Óige, 2017)  

• Ár nDualgas Cúraim - Na Prionsabail Dea-Chleachtais maidir le Cosaint Leanaí agus 

Daoine Óga (An Roinn Sláinte agus Leanaí, 2002).  

Tá Cód Cleachtais do bhaill foirne i bhfeidhm freisin.  

Measúnú Riosca 

Rinne an Roinn measúnú ar an riosca go ndéanfaí díobháil1 do leanbh le linn dó/di leas a 

bhaint as an tseirbhís seo. Is liostaithe thíos atá na rioscaí a sainaithníodh agus na nósanna 

imeachta atá i bhfeidhm le haghaidh na rioscaí sin a bhainistiú.  

An riosca a sainaithníodh         An nós imeachta atá i bhfeidhm chun an riosca a 

bhainistiú 

An riosca go ndéanfaí díobháil 

don duine óg 

• Tá Cód Cleachtais le haghaidh cosaint agus leas 

daoine óga i bhfeidhm 

• Déantar Grinnfhiosrúchán an Gharda Síochána 

agus baill foirne á n-earcú 

• Oiliúint foirne  

An riosca nach ndéanfaí díobháil 

nó ábhar imní a aithint nó a 

thuairisciú 

• Tá an nós imeachta tuairiscithe ar áireamh sa Chód 

Cleachtais 

• Tá oiliúint agus tacaíocht ar fáil do gach ball foirne 

• Tá nósanna imeachta tuairiscithe/aiseolais i 

bhfeidhm do dhaltaí atá ar socrúchán  

An riosca nach mbeadh nósanna 

imeachta ag teacht leis an Treoir 

um Thús Áite do Leanaí 2017 

• Déantar nósanna imeachta a athbhreithniú agus a 

nuashonrú chun aird a thabhairt ar an Acht um 

Thús Áite do Leanaí agus ar Threoir nua 

An riosca go ndéanfaí díobháil 

de bharr ábhar míchuí a rochtain 

ar an Idirlíon 

• Tá Cód Cleachtais le haghaidh cosaint agus leas 

daoine óga i bhfeidhm. Ní sholáthraítear ach 

rochtain theoranta Idirlín do dhaltaí atá páirteach i 

gClár na hIdirbhliana. Coisctear le scagaire 

gréasáin na Roinne rochtain ar shuíomhanna 

míchuí a d’fhéadfadh díobháil a dhéanamh don 

dalta. 

 

  

 
 

1 Sainmhínítear “díobháil” mar a leanas san Acht um Thús Áite do Leanaí: ciallaíonn “díobháil” i ndáil le leanbh— (a) leanbh a 
ionsaí, drochíde a thabhairt dó nó di nó faillí a dhéanamh ann nó inti ar mhodh a dhéanann difear tromchúiseach, nó ar 
dóigh dó difear tromchúiseach a dhéanamh, do shláinte, forbairt nó leas an linbh, nó (b) drochúsáid ghnéasach a bhaint as 
an leanbh, cibé acu de dheasca gníomh, neamhghníomh nó imthoisc aonair nó de dheasca sraith nó teaglaim gníomhartha, 
neamhghníomhartha nó imthosca, nó ar shlí eile. 

Seirbhís Cuardaigh agus Tarrthála Gharda Cósta na hÉireann  

Tá feidhm Cuardaigh ag Aonaid an Gharda Cósta. Sealbhaíonn siad an trealamh agus an t-

eolas áitiúil a theastaíonn chun cuardaigh chósta a dhéanamh ar shlí shábháilte éifeachtach. Is 

é an príomhról atá acu freagairt do theagmhais mhuirí. Tagann an tseirbhís seo faoin 

sainmhíniú ar sheirbhís iomchuí atá leagtha amach i Sceideal 1, cuid 4: 

Aon obair nó aon ghníomhaíocht a bhfuil i gceist léi cóireáil (lena n-áirítear measúnú 

ar féidir go ndéanfar cóireáil dá bhun), teiripe nó comhairleoireacht a sholáthar do 

leanbh. 

Na prionsabail atá i bhfeidhm chun leanaí a choimirciú ar dhíobháil 

Tá an Garda Cósta tiomanta do leanaí a choimirciú.  Tá sé ag súil leis go mbeidh an tiomantas 

sin ag a bhaill foirne agus a oibrithe deonacha go léir freisin2. Aithníonn an Garda Cósta an 

fhreagracht atá air as leanaí a choimirciú le linn dó cuardaigh a sheoladh agus aithníonn sé gur 

féidir go mbeidh cóireáil (lena n-áirítear measúnú ar féidir go ndéanfar cóireáil dá bhun) ag 

teastáil tráth tarrtháil nó aimsiú linbh a bhí ar iarraidh.  Féachann sé le timpeallacht shábháilte 

a chruthú do leanaí le linn dó an fheidhm Cuardaigh atá aige a chur i gcrích agus tá sé 

tiomanta dá sábháilteacht agus dá leas a chinntiú i gcónaí de réir na ndoiciméad seo a leanas: 

• An tAcht um Thús Áite do Leanaí, 2015 

• "Tús Áite do Leanaí - Treoir Náisiúnta um Chosaint agus Leas Leanaí" (An Roinn 

Leanaí agus Gnóthaí Óige, 2017)  

• "Ár nDualgas Cúraim - Na Prionsabail Dea-Chleachtais maidir le Cosaint Leanaí agus 

Daoine Óga" (An Roinn Sláinte agus Leanaí, 2002).  

Tá Cód Cleachtais do bhaill foirne agus Buan-Nósanna Imeachta Oibríochta don Gharda 

Cósta i bhfeidhm freisin. 

  

 
 

2 D’ullmhaigh Garda Cósta na hÉireann Ráiteas um Choimirciú Leanaí le haghaidh Oibrithe Deonacha de 
chuid an Gharda Cósta. Is féidir é sin a fháil go díreach ón nGarda Cósta trí ríomhphost a sheoladh chuig 
ircgadmin@transport.gov.ie   

mailto:ircgadmin@transport.gov.ie

Measúnú Riosca  

An riosca a sainaithníodh         An nós imeachta atá i bhfeidhm chun an riosca 

a bhainistiú 

An riosca go ndéanfaí díobháil don 

duine óg 

• Tá Cód Cleachtais i bhfeidhm 

• Déantar Grinnfhiosrúchán an Gharda Síochána 

agus baill foirne á n-earcú 

• Oiliúint foirne  

• Buan-nósanna imeachta oibríochta cuardaigh 

• Oiliúint cuardaigh 

An riosca nach ndéanfaí díobháil nó 

ábhar imní a aithint nó a thuairisciú 

• Tá an nós imeachta tuairiscithe ar áireamh sa 

Chód Cleachtais 

• Tá oiliúint agus tacaíocht ar fáil do gach ball 

foirne 

An riosca nach mbeadh nósanna 

imeachta ag teacht leis an Treoir 

um Thús Áite do Leanaí 2017 

• Déantar nósanna imeachta a athbhreithniú agus 

a nuashonrú chun aird a thabhairt ar an Acht 

um Thús Áite do Leanaí agus ar Threoir nua 

Nósanna imeachta  

Forbraíodh an Ráiteas um Choimirciú Leanaí uainn ar aon dul le ceanglais an Achta um Thús 

Áite do Leanaí, 2015, an doiciméid Tús Áite do Leanaí: Treoir Náisiúnta, agus an doiciméid 

Cosaint Leanaí: Treoir maidir le Beartas, Nós Imeachta agus Cleachtas ó Tusla.  

I dteannta na nósanna imeachta atá liostaithe sa mheasúnú riosca uainn, tacaíonn na nósanna 

imeachta seo a leanas leis an aidhm atá againn leanaí a choimirciú le linn dóibh leas a bhaint 

as ár gcuid seirbhísí: 

• An nós imeachta le haghaidh ábhair imní faoi chosaint nó leas leanaí a thuairisciú do 

Tusla 

• An nós imeachta le haghaidh bainistiú a dhéanamh ar líomhaintí á rá go ndearna ball 

foirne díobháil do dhuine óg/leanbh a bhain leas as ár seirbhís 

• An nós imeachta le haghaidh baill foirne a earcú agus a roghnú go sábháilte 

• Oiliúint i gcoimirciú leanaí agus faisnéis faoi choimirciú leanaí, agus rochtain orthu, a 

sholáthar, lena n-áirítear maidir le cásanna díobhála a shainaithint 

• An nós imeachta le haghaidh duine iomchuí a cheapadh 

Tá na nósanna imeachta uile atá liostaithe ar fáil ach iad a iarraidh ón duine iomchuí atá 

ainmnithe thíos. 

Forfheidhmiú 

Aithnímid gur próiseas leanúnach é forfheidhmiú. Tá an Roinn tiomanta d’fhorfheidhmiú a 

dhéanamh ar an Ráiteas seo um Choimirciú Leanaí agus ar na nósanna imeachta a thacaíonn 

leis an aidhm atá againn leanaí a choinneáil slán ó dhíobháil le linn dóibh leas a bhaint as ár 

seirbhís. Déanfar an Ráiteas seo um Choimirciú Leanaí a athbhreithniú i mí na Nollag 2023, nó 

níos luaithe ná sin i gcás go raibh athrú ábhartha ann ar aon ní dá dtagraítear sa ráiteas.  

 

Chun tuilleadh faisnéise a fháil, nó i gcás aon cheisteanna, déan teagmháil le Anne Pickett (an 

duine iomchuí don Roinn faoin Acht um Thús Áite do Leanaí, 2015 ((01) 670 7444 nó 

childprotection@transport.gov.ie). 

 

 

Sínithe: 

 

 

Ken Spratt  

Ard-Rúnaí 

 

25 Eanáir 2022  



Ceanntásc 

 

 

 —— 
8 

 

An liosta de leasuithe ar an Ráiteas um Choimirciú Leanaí  

 

Uimh. Leasaithe Dáta Tuairisc 

0.1 28/2/2019 Nuashonraíodh an Ráiteas um Choimirciú Leanaí chun athrú foirne a 

léiriú  

0.2 19/5/2020  Athbhreithniú iomlán, mar a cheanglaítear leis an Acht um Thús Áite 

do Leanaí, 2015 

0.3 25/1/2022 Rinneadh athbhreithniú iomlán, mar a cheanglaítear leis an Acht um 

Thús Áite do Leanaí, 2015 

0.4 23/5/2022 Athraíodh ainm an Duine Iomchuí 

 

 

  



 

  

 
 

 

 

 

 

 

 

 

 

 

 

 

 

 

 

 

 

 

 

 

 

 


